
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 25-Ի N 252-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ արտակարգ իրավիճակների նախարարություն
	28.02.2023թ.

	
	01/01.1/1155-2023

	           Դիտողություններ և առաջարկություններ չկան։
	

	2. ՀՀ արդարադատության նախարարություն
	03․02․23թ․

	· 
	01/27.2/10691-2023

	Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ, 17-րդ հոդվածի 3-րդ, 8-րդ, 18-րդ հոդվածի 6-րդ և  23-րդ հոդվածի 7-րդ մասերի պահանջները՝ առաջակում ենք «Հայաստանի Հանրապետության կառավարության 2021 թվականի փետրվարի 25-ի N 252-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը շարադրել հետևյալ խմբագրությամբ՝ 
«                                                                                                                            ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

------------ 2023 թվականի N -Լ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 25-Ի N 252-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Կառավարության կառուցվածքի և գործունեության մասին»  օրենքի 2-րդ հոդվածի 2-րդ մասի 6.1-ին կետը, «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 1-ին մասի 1-ին կետը և 8-րդ մասը, «Նորմատիվ իրավական ակտերի մասին» օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշմամբ հաստատված հավելվածում կատարել հետևյալ փոփոխությունները և լրացումները.

1) 33-րդ կետի 1-ին ենթակետում՝

ա․ «ա․» պարբերությունն ուժը կորցրած ճանաչել․
բ․  լրացնել հետևյալ բովանդակությամբ «դ.» պարբերություն․
«դ. ներքին գործերի նախարարը,»։

2) 35-րդ կետի 1-ին ենթակետի «բ․» պարբերությունում՝ 

ա․  «ազգային անվտանգություն» բառերից հետո լրացնել «ներքին գործեր,» բառերը․
բ․ «արտակարգ իրավիճակներ,» բառերը հանել։ 

2. Սույն որոշումն ուժի մեջ է մտնում հրապարակմանը հաջորդող օրվանից, բացառությամբ սույն որոշման 1-ին կետի 1-ին ենթակետի «ա․» և 2-րդ ենթակետի «բ․» պարբերությունների, որոնք ուժի մեջ են մտնում ներքին գործերի նախարարության կանոնադրությունն ուժի մեջ մտնելու օրվան հաջորդող չորրորդ ամսվա մեկից:

	Ընդունվել է

	3. ՀՀ ֆինանսների նախարարություն
	06.03.23թ․

	· 
	01/11-1/3883-2023

	           Դիտողություններ և առաջարկություններ չկան։
	-

	3. ՀՀ վարչապետի աշխատակազմի պետաիրավական վարչություն 
	13.03.23թ․

	· 
	№ 02/10.36/9047-2023

	Նախագծով փոփոխություն է կատարվում նաև Կառավարության աշխատակարգի 35-րդ կետի 1-ին ենթակետի «բ» պարբերությունում՝ «արտակարգ իրավիճակների» փոխարեն նախատեսելով «ներքին գործեր» ձևակերպումը: Հարկ է նկատել, որ նախարարական կոմիտեներում քննարկման ենթակա հարցերի ոլորտային բաշխվածությունը տրված է ըստ ոլորտների:  Այնինչ, առաջարկվող ձևակերպումը ոչ թե մատնանշում է որևէ ոլորտ, այլ, ըստ էության, վերարտադրում է նոր ձևավորված նախարարության անվանումը: Հետևաբար, պետաիրավական նախարարական կոմիտեում քննարկման ենթակա հարցերի ոլորտային բաշխվածությունն ամրագրող դրույթում վերանայումները, ըստ անհրաժեշտության, պետք է իրականացվեն հիշյալ տրամաբանության հաշվառմամբ:
	Ընդունվել է


ՀՀ ներքին գործերի նախարարություն
3

